
GOUVÈNÈ HOCHUL ANONSE ENSTALASYON KYÒSK NAN SANT AKÈY AK 
SANT TRANSPÒ YO POU PATAJE RESOUS POU VETERAN YO  

  
Divizyon Sèvis Veteran yo ak Depatman Travay la elaji pwogram pilòt reyisi a pou 

amelyore aksè nan sèvis yo  
  
  

Gouvènè Kathy Hochul te anonse jodi a enstalasyon kyòs nan plizyè lokal nan Long 
Island ak nan Southern Tier ki pral konekte veteran, militè ak fanmi yo avèk 
enfòmasyon espesyalize ak asistans. Sis lòt kyòs pral enstale nan sant akèy ak sant 
transpò yo atravè eta a epi sèvi kòm yon pòtay fasilman aksesib pou veteran yo aprann 
sou plis pase 60 pwogram ak sèvis nan eta a yo ka elijib pou yo.  
  
"Chak jou nan New York, nou fè efò pou asire ke moun ki te sèvi peyi nou an gen aksè 
fasil nan tout benefis ak pwogram ki disponib pou yo". Gouvènè Hochul te deklare. 
"Atravè kolaborasyon ak inisyativ atravè ajans tankou agrandisman kyòs dijital sa yo, n 
ap amelyore aksè nan sèvis yo epi n ap demontre angajman kontinyèl New York pou fè 
eta nou an se pi bon kote pou veteran ak fanmi yo rele lakay yo. Nou remèsye ak onore 
yo pou sèvis yo anvè nasyon nou an".  
  
Kounye a kyòs yo sitiye nan Sant Dakèy Long Island lan sou Otowout Long Island lan 
nan Dix Hills ak sal memorial veteran, militè ak fanmi militè ki mouri nan Ayewopò 
Konte Tompkins nan Ithaca. Kyòs sa yo rejwenn yon lòt ki deja sou entènèt nan Sant 
Dakèy Rejyon Kapital la nan New Baltimore.  
  
Yo te achte sis lòt kyòs epi pral enstale yo apre yo fin livre yo nan lokal sa yo: Sant 
Dakèy Adirondacks (Interstate 87, Queensbury); Sant Dakèy Finger Lakes (Lake Front 
Drive, Geneva); Sant Dakèy Mohawk Valley (Interstate 90, Fultonville); Sant Dakèy 
North Country (Collins Landing Road, Alexandria Bay); Sant Dakèy Southern Tier 
(Interstate 81, Kirkwood); ak Sant Dakèy Lwès New York (Alvin Road, Grand Island).  
  
Anplis inisyativ kyòs la, Divizyon Sèvis Veteran (Division of Veterans' Services, DVS) an 
pral elaji yon pwogram pilòt li te kòmanse prentan sa a ak Depatman Travay 
(Department of Labor, DOL) Eta New York. Nan senk biwo aleksteryè yo, yo te mande 
veteran ak fanmi militè k ap resevwa sèvis ki soti swa nan DOL oswa DVS si yo ta 
renmen yo refere yo soti nan DVS pou ale nan DOL pou asistans travay, oswa soti nan 
DOL pou ale nan DVS pou asistans benefis veteran.  



 

 

  
Veteran ki te enskri te resevwa yon referans sekirize ki te ba yo plis defans ak asistans 
pou yo pwofite benefis yo, sèvis ak resous yo te touche yon fason legal. Pwogram pilòt 
la te lakòz plis pase 200 veteran te resevwa referans pou sèvis ant mas 2022 ak oktòb 
2022. Dapre siksè sa a, DVS ak DOL pral elaji inisyativ la nan chak biwo DOL ak DVS 
nan tout eta a.  
  
Viviana DeCohen, Direktè Divizyon Sèvis pou Veteran Eta New York la, te deklare, 
"Nou rekonesan anvè Gouvènè Hochul pou sipò kontinyèl li ak defans nouvo fason 
inovatè pou rive jwenn veteran New York yo atravè solisyon teknolojik tankou Kyòs 
Sant Dakèy dijital yo. Sipò administrasyon li a nan inisyativ sa yo asire nou akonpli 
misyon nou pou ede tout veteran New York yo, militè yo ak fanmi yo jwenn aksè nan 
benefis yo te merite atravè sèvis militè yo".  
  
Resous Adisyonèl pou Veteran yo  
  
Eta New York fyè pou l ofri yon seri pwogram, sèvis ak benefis pou veteran yo. 
Pwogram Anbochaj Tanporè Veteran Depatman Sèvis Sivil Eta New York la se yon 
sant santralize kote veteran yo ka soumèt dokiman pou opòtinite travay tanporè nan 
sistèm Eta New York la. Pwogram Eksperyans Konte Eta New York la bay veteran yo 
kredi pou jwenn lisans eta pou eksperyans militè yo.  
  
Anplis de sa, Eta New York ofri tou ensitasyon pou ankouraje biznis yo anboche 
veteran, tankou Kredi pou Anboche-Yon-Veteran (Hire-A-Vet Credit), ki bay biznis ki 
elijib jiska 5,000 dola pou anboche yon veteran kalifye ak jiska 15,000 dola pou chak 
anbochaj pou anboche yon veteran andikape.  
  
Yo ankouraje veteran yo k ap chèche karyè tou pou yo pwofite anpil sèvis gratis 
Depatman Travay Eta New York la, ki gen ladan Sant Karyè Vityèl ki fèk elaji, ki itilize 
teknoloji dènye modèl pou ede konekte Nouyòkè yo ak 250,000 opòtinite travay ki 
disponib atravè Eta New York.  
  
Pou plis resous, vizite sitwèb la pou Divizyon Sèvis Veteran Eta New York.  
  
Depatman Komisè Travay la, Roberta Reardon, te deklare, "Depatman Travay Eta 
New York bay veteran nou yo avèk fyète yon pakèt asistans pou ede yo jwenn karyè yo 
renmen, tankou sèvis priyoritè, opòtinite fòmasyon ak edikasyon, pwogram 
sansibilizasyon pou veteran andikape ak pwogram anbochaj tanporè. Nouvo kyòs dijital 
sa yo fè pati efò kontinyèl Eta New York pou asire ke ewo sa yo konekte ak tout resous 
ki disponib pou sipòte bezwen yo".  

